Peman Espesyal Apre Retret

Bonis, Peman Vakans, Komisyon, Konpansasyon pou Maladi, Komisyon sou Asirans,

Konsévasyon Danre ak Lot Peman Espesyal

Kisa “peman espesyal yo ye?

Apre ou fin pran retrét ou, ou ka byen resevwa
peman pou kek travay ou te fe anvan ou te komanse
resevwa benefis retrét Sekirite Sosyal ou. Anjeneral,
peman sa yo p ap afekte benefis Sekirite Sosyal ou,
toutotan ke ou resevwa yo pou travay ou te fé anvan
ou te pran retrét ou. Bilten enfomasyon sa a dekri kek
nan peman espesyal ki pi komen yo, li ede ou rekonet
si ou te resevwa nenpot ladan yo, epitou li montre ou
Ki etap ou dwe pran si ou te resevwa yo.

Kisa ki kalifye kom yon peman espesyal?

Si ou te travay pou yon salé, revni ou resevwa apre
retret ou konsidere kom peman espesyal si ou touche
li pou yon denye bagay ou te fé okonplé anvan ou te
sispann travay. Men kek egzanp peman espesyal pou
anplwaye: bonis, vakans akimile, konpansasyon pou
maladi, dedomajman pou revokasyon, sale ariere,
prim disponiblite, komisyon sou lavant, likidasyon
pansyon oswa konpansasyon difere ki rapote sou yon
fomilée W-2 pandan yon ane, men ke ou te touche nan
ane anvan an. Lajan sa yo ka prezante sou fomile
W-2 ou, nan espas ki rele “Nonqualified Plan” (Plan
ki pa Kalifye).

Si ou te yon travayé endepandan, nenpot revni nét
Ou resevwa apre premye ane retret ou ap konsidere
kom yon peman espesyal si sévis ki lakoz ou touche
peman an te fet anvan ou te kalifye pou ou resevwa
benefis Sekirite Sosyal. “Sévis” yo se nenpot travay
regilye oswa nenpot I0t aktivite enpotan ou fe pou
biznis ou.

Men kék peman espesyal pou travayé endepandan:
peman pwogram abitasyon agrikol, revni pou
konsévasyon danre, oswa revni yon pwopriyete biznis
reyalize san li pa fée gwo travay nan biznis la.

Koman limit salé ou afekte benefis ou?

Jeneralman, gen yon limit sale ki aplike sou moun
ki resevwa benefis Sekirite Sosyal, ki kontinye ap
travay, epi ki poko gen laj pou yo pran retret konple
yo. Benefis Sekirite Sosyal moun sa yo ap bese si sale
yo depase yon séten limit. Pou lane 2006 la, laj pou
yon moun pran retret konple li se 65 lane ak 8 mwa.
Laj pou retret konplé a ogmante tanzantan chak ane,
jouk li rive nan laj 67 lane pou moun ki te fét nan lane
1960 oswa apre sa. Depi ou rive laj pou retrét konple
ou, ou pa gen limit salé anko. Ou ka touche tout salé
ou kapab epi ou toujou ka resevwa tout valé benefis
Sekirite Sosyal ou.

* Pou 2006 la, si ou poko gen laj pou ou pran retret
konplé ou, ap gen $1 ki ap dedui sou benefis ou
pou chak $2 ou touche ki depase $12,480.

« Nan ane ou gen laj pou pran retrét konplé ou, ap
gen $1 ki ap dedui pou chak $3 ou touche depase
$33,240 pou 2006 la.

» Apati mwa ou gen laj pou pran retret konplé ou,
ou ka resevwa tout benefis ou yo kelkeswa kantite
lajan ou ap touche.

Si ou panse ou te resevwa
yon peman espesyal

Si ou ap resevwa Sekirite Sosyal, epi salé total pa
ane ou depase limit la, epi gen yon peman espesyal ki
rantre nan salé ou, ou ta dwe kontakte Sekirite Sosyal.
Fé nou konnen si ou panse ou te resevwa yon peman
espesyal. Si nou dako, nou p ap konte valé peman
espesyal la nan sale total ou pou ane a.

(16t bo a)
Peman Espesyal Apre Retrét

Egzanp yon peman espesyal

Egzanp sa a montre fason régleman Sekirite Sosyal
yo trete yon peman espesyal.

Msye Jean-Baptiste te pran retréet li nan mwa
Novanm 2005, le li te gen laj 62 lane, epi li te
komanse resevwa benefis Sekirite Sosyal li. Nan mwa
Janvye 2006, Msye Jean-Baptiste te resevwa yon chek
travay li pou $17,000 pou tan vakans li te genyen Ki te
akimile. Poutét peman sa a se pou vakans li te akimile
anvan li te pran retrét li, Sekirite Sosyal ap konsidere
li kom yon peman espesyal, epi li p ap konte li nan
limit salé pou ane 2006 la.

Moun ki ap vann asirans ak Kiltivaté

Gen de (2) gwoup pwofesyonél espesifik ki resevwa
sale ki konsidere kom peman espesyal souvan:
se moun ki ap vann asirans ki resevwa komisyon
renouvelman oswa komisyon repetisyon sou kontra
asirans yo, avek kiltivaté ki resevwa revni pou
konsévasyon danre.

Moun ki Vann Asirans

Anpil moun ki ap vann asirans kontinye ap resevwa
komisyon sou kontra asirans yo te vann anvan retrét
YO apre ane yo vin pran retrét yo. Revni sa a p ap
afekte benefis Sekirite Sosyal yo, toutotan revni an
te reprezante rezilta travay yo te fe anvan yo te pran
retrét yo.

Kiltivate

Anpil kiltivaté rekolte epi estoke danre pandan
yon ane pou yo vann li nan ane apre. Revni saap ap
afekte benefis Sekirite Sosyal yo.

Kontakte Sekirite Sosyal

Pou plis enfomasyon epi pou jwenn kopi piblikasyon
nou Yo, vizite websayt nou han www.socialsecurity.gov
oswa rele gratis nan nimewo telefon 1-800-772-1213
(pou moun ki pa tande oswa ki tande di, rele nan
nimewo TTY nou a, 1-800-325-0778). Nou ka reponn
kesyon espesifik yo, nan lé 7 dimaten jiska 7 diswa,
lendi pou vandredi. Nou bay enfomasyon tou nan yon
sevis telefon otomatik ki fonksyone 24 edtan pa jou.

Si ou bezwen yon entéprét pou regle afée Sekirite
Sosyal ou, nou ka fé ou jwenn youn gratis. Sevis
entepret yo disponib ni pou le ou ap pale avek nou nan
telefon, ni pou lé ou vini nan biwo Sekirite Sosyal.
Rele nan nimewo telefon gratis nou a 1-800-772-1213.
Si ou pa pale Angle, peze 1 epi rete sou liy lan pou
jouk lé yon reprezantan reponn. N ap kontakte yon
enteprét pou ede ou. Si afé ou a pa ka fin regle nét nan
telefon, n ap pran yon randevou pou ou nan yon biwo
lokal Sekirite Sosyal, epi n ap fe aranjman pou yon
enteprét ki pale Kreyodl prezan nan moman vizit ou.

Nou trete tout apel yo avek konfidansyalite.
Nou vle asire tou ke ou resevwa bon jan enfomasyon
avek jantiyes. Se pou rezon sa a genyen yon dezyém
reprezantan Sekirite Sosyal pou kontwole kek
apel telefonik.

